
PENGHARGAAN.

Bismi//ahirrahmanirrahim.

Bersyukur saya ke Hadrat Allah (swt) kerana dengan limpah dan

kurniaNya saya telah berjaya menjalani Latihan I ndustri dan dapat menyiapkan

Laporan Latihan Industri mengikut syarat-syarat yang telah ditetapkan. Saya

telah menjalani Latihan Industri di Pejabat Daerah dan Tanah Maran, Pahang

selama kira-kira 12 minggu. Hasil yang saya perolehi ini adalah bantuan

daripada beberapa pihak.

Di kesempatan ini, saya ingin mengucapkan ribuan penghargaan kepada

pihak Fakulti Pengurusan dan Ekonomi yang telah memberi peluang kepada

saya untuk mengikuti Latihan Industri ini. Melalui peluang yang diberikan saya

dapat menimba pengalaman dan seterusnya dapat mempraktikkan pada masa

yang akan datang.

Selain itu, penghargaan juga diberikan kepada Penyelia Industri saya

iaitu Encik Masari bin Abdul Rashid, selaku Ketua Penolong Pegawai Daerah di

Pejabat Daerah dan Tanah Maran, Pahang yang sudi menerima saya untuk

menjalani Latihan Industri di tempat tersebut.

Setinggi-tinggi penghargaan juga saya ucapkan kepada Penyelia dari

Kolej Universiti Sains dan Teknologi Malaysia iaitu Puan Noraien binti Mansor

kerana telah banyak memberikan kerjasama yang baik kepada saya sepanjang

saya mengambil kursus ini. Tanpa sokongan dan bantuan daripada beliau,

kemungkinan saya tidak dapat menyiapkan laporan industri ini.

RINGKASAN EKSEKUTIF.

Bagi pelatih yang telah menjalani Latihan Industri, ianya banyak memberi

input yang berguna kepada pelatih dan seterusnya kepada organisasi di mana

pelatih akan bekerja nanti. Melalui Latihan Industri ini, pelatih dapat

memperolehi banyak pengalaman dan pengetahuan mengenai sesuatu bidang

tugas terutamanya di sektor kerajaan.

Latihan Industri yang telah dijalani oleh pelatih dapat membantu pelatih

mengenalpasti masalah yang terdapat di organisasi di mana pelatih

ditempatkan. Ia dapat dilihat dari segi sistem pengurusan jentera pentadbiran.

Permasalahan utama yang sering dihadapi di Unit Pembangunan Luar Bandar

di Pejabat Daerah dan Tanah Maran, Pahang ialah sistem kerja yang dijalankan

secara manual.

Dari segi kemudahan pengkomputeran misalnya adalah kurang yang

akan mengganggu sistem kerja yang hendak dilakukan. Kesilapan juga sering

berlaku akibat penggunaan pemikiran manusia lebih banyak digunakan dalam

mengendalikan sistem kerja ini.

Melalui Latihan Industri ini juga dapat memberikan banyak kemahiran

kepada pelatih. Selain dapat memenuhi syarat wajib kursus, pelatih dapat

berinteraksi secara terus dengan kakitangan
• •

orqarusasi dan dapat

mengenalpasti sistem kerja yang telah dijalankan.

Pelatih juga telah diberikan peluang untuk melakukan kerja-kerja yang

biasa dilakukan oleh kakitangan organisasi yang terlibat. Antara kerja-kerja yang

dilakukan ialah mengira kos anggaran projek, membuat minit mesyuarat,

pengurusan baucer bayaran dan sebagainya.

Selain itu, pelatih juga diberi peluang untuk mengikuti aktiviti luar yang

dijalankan oleh organisasi. Antaranya ialah menyertai perasmian Ekspedisi

Berakit Sungai Pahang, pertandingan memasak yang dianjurkan oleh

PUSPANITA Maran, gotong-royong dan sebagainya.

Melalui Latihan Industri ini juga, pelatih boleh memberikan cadangan

penyelesaian masalah yang telah dikenalpasti melalui pemerhatian pelatih

setelah menjalani Latihan Industri selama 12 minggu. Cadangan penyelesaian

ini mungkin boleh digunakan untuk mengatasi masalah yang dihadapi.

Secara ringkasnya, Latihan I ndustri yang dijalani oleh pelatih banyak

memberikan manfaat kepada pelatih terutamanya apabila pelatih memasuki

bidang pekerjaan suatu hari nanti. Pengalaman seperti ini amat berguna kepada

mahasiswa yang akan menempuhi alam pekerjaan.

